
Nd. 659. Nefndarálit [124. mál]
um frv. til 1.um breyt. á 1.nr. 32 frá 9. jan. 1935,um varðskip landsins og skipverja
á þeim Frá 1. minni hl. sjávarútvegsnefndar.

Mál þetta er komið frá Ed. Nefndin hefur rætt frv. á nokkrum fundum, en varð
ekki sammála. Nefndarmennirnir BF og PS vilja fella frumvarpið, en þeir SvJ og
JSk leggja til, að það verði samþykkt. JSk áskilur sér þó rétt til þess að flytja eða
fylgja breytingartillögum við frv. GíslG var ekki á fundi, þegar málið var afgreitt.

Nefndin hefur fengið umsagnir Samábyrgðar Íslands á fiskiskipum og Far-
manna- og fiskimannasambands Íslands, og auk þess kynnt sér umsagnir, er lágu
fyrir sjávarútvegsnefnd Ed. og getið er um á þskj. 472.

FF st mælir á móti samþykkt frv., en Samábyrgðin sér ekki ástæðu til að gera
athugasemd við frumvarpið.

Þau mótmæli gegn frv., er fyrir liggja, virðast fyrst og fremst beinast gegn því,
að hluti varðskipanna og skipverja þeirra verði skertur, þegar um björgun er að ræða.

Að sjálfsögðu er það oft matsatriði, hvort um aðstoð eða björgun er að ræða
um skip, sem í háska eru stödd. Í frumvarpi því, er fyrir liggur, er gert ráð fyrir,
að ef háski sá, sem fiskiskipið er í, er stórkostlegur. svo sem eldsvoði eða strand,
þá megi krefjast björgunarlauna eftir reglum siglingalaganna.

Hér er því um að ræða að stilla í hóf kröfum um aðstoð, er varðskipin veita
hluta af íslenzka fiskiskipaflotanum. Reglur þessar eru í gildi gagnvart öllum fiski-
skipum undir 100 rúmlestir. Það verður þVÍað telja eðlilegt, að öll Íslenzk fiskiskip
njóti sama réttar hjá íslenzku landhelgisgæzlunni, þegar þau leita aðstoðar hennar,
og ekki sé farið eftir, hvort þau eru undir eða yfir 100 rúmlestir.

Það verður ekki annað séð en í frv. sé séð fyrir, að skipverjum varðskipanna
verði greidd sanngjörn þóknun fyrir vinnu við veitta aðstoð, þar eð ráð er fyrir
gert, að meðal annarra geri stéttarfélög bæði yfir- og undirmanna á varðskipunum
tillögur um greiðslu fyrir veitta aðstoð, er dómsmálaráðherra ákveður.

Með tilvísun til framanritaðs leggja undirritaðir til, að frumvarpið á þskj. 214
verði samþykkt.

